
                               AZƏRBAYCAN RESPUBLİKASININ 

                             AUDİTORLAR PALATASI ŞURASININ 

                                                    QƏRARI 

 

Bakı şəhəri                                №389/10                                 02 sentyabr 2026-cı il 

 

Bankların və bank olmayan kredit təşkilatlarının auditini aparan kənar 

auditorlar üçün ixtisasartırma kursunun tədris proqramının  

təsdiq edilməsi barədə 

 

“Auditor xidməti haqqında” Azərbaycan Respublikasının Qanununa, “Azərbaycan 

Respublikasının Auditorlar Palatası haqqında” Əsasnaməyə, IFAC və ACCA-ın beynəlxalq 

təhsil standartlarının tələblərinə uyğun olaraq və Azərbaycan Respublikası Auditorlar 

Palatasının 2026-cı il üzrə iş planının 7.11.3-cü “Bank və bank olmayan kredit 

təşkilatlarında auditin aparılması üzrə auditorların sertifikatlaşdırılması” bəndinin icrasını 

təmin etmək məqsədilə auditor fəaliyyətinin beynəlxalq standartlara uyğun 

təkmilləşdirilməsi, auditorların bank və bank olmayan kredit təşkilatları sahəsində peşə 

bilik və praktiki bacarıqlarının artırılması, maliyyə hesabatlarının auditinin keyfiyyətinin 

yüksəldilməsi, beynəlxalq qabaqcıl təcrübənin tətbiqinin genişləndirilməsi və müasir audit 

mühitində yaranan risklərin idarə olunması zərurətini nəzərə alaraq Auditorlar Palatasının 

Kadr hazırlığı idarəsi (E.Hacıyeva) tərəfindən hazırlanmış “Bankların və bank olmayan 

kredit təşkilatlarının auditini aparan kənar auditorlar üçün keçiriləcək ixtisasartırma 

kursunun tədris proqramı”nın layihəsini müzakirə edərək Auditorlar Palatasının Şurası  
 

                                            QƏRARA ALIR: 
 

1. “Bankların və bank olmayan kredit təşkilatlarının auditini aparan kənar auditorlar 

üçün keçiriləcək ixtisasartırma kursunun tədris proqramı” təsdiq edilsin (əlavə olunur).  

2. “Bankların və bank olmayan kredit təşkilatlarının auditini aparan kənar auditorlar 

üçün keçiriləcək ixtisasartırma kursunun tədris proqramı”na uyğun olaraq təlimlərin 

keçirilməsi Auditorlar Palatasının 2027-ci il üzrə iş planının layihəsinə daxil edilsin. 

3. Auditorlar Palatasının Kadr hazırlığı idarəsinə (E.Hacıyeva) tapşırılsın ki: 

3.1. Təlim prosesinə sahə üzrə ixtisaslaşmış mütəxəssislərin və təlimçilərin cəlb 

olunması məqsədilə Azərbaycan Respublikasının Maliyyə Nazirliyinə və Azərbaycan 

Respublikasının Mərkəzi Bankına müvafiq müraciət məktublarının hazırlanıb göndərilməsi 

təmin edilsin; 

3.2. tədrisin Beynəlxalq Audit Standartlarının (ISA), Beynəlxalq Keyfiyyətin 

İdarəedilməsi Standartlarının (ISQM 1 və ISQM 2), Maliyyə Hesabatlarının Beynəlxalq 

Standartlarının, Peşəkar Mühasiblərin Beynəlxalq Etika Məcəlləsinin (Beynəlxalq 

Müstəqillik Standartları ilə birlikdə), FATF tövsiyələrinin, ƏL/TMM və hədəfli maliyyə 

sanksiyaları sahəsində qanunvericiliyin və digər aidiyyəti normativ hüquqi aktların tələbləri 

nəzərə alınmaqla 2027-ci ilin II rübündə keçirilməsi təmin edilsin;  



3.3. auditorların tədris proqramı çərçivəsində bank və bank olmayan kredit 

təşkilatlarının fəaliyyət xüsusiyyətləri, kredit portfelinin və gözlənilən kredit zərərlərinin 

auditi, prudensial tələblər, daxili nəzarət və risklərin idarə edilməsi, informasiya sistemləri 

və kiberrisklər, eləcə də auditin sənədləşdirilməsi və auditor rəyinin formalaşdırılması 

sahələri üzrə nəzəri və praktiki biliklərinin artırılması təmin edilsin;  

3.4. tədris proqramına uyğun olaraq 40 akademik saat həcmində (19 saat mühazirə, 

18 saat praktiki məşğələ və 3 saat yekun imtahan olmaqla) ixtisasartırma kurslarının təşkili 

və 2027-ci ilin II rübü ərzində keçirilməsi təmin edilsin;  

3.5. təlimlərin yüksək keyfiyyətlə keçirilməsi, tədris prosesində müasir 

metodologiyanın, praktiki məsələlərin və rəqəmsal audit alətlərinin tətbiqi təmin edilsin;  

3.6. təlim prosesinə dair video və tədris materiallarının müəyyən olunmuş qaydada 

təlim iştirakçılarına çatdırılması təmin edilsin. 

4. Bu qərarın və “Bankların və bank olmayan kredit təşkilatlarının auditini aparan 

kənar auditorlar üçün keçiriləcək ixtisasartırma kursunun tədris proqramı”nın mətnləri 

Auditorlar Palatasının internet səhifəsində yerləşdirilsin. 

 

 

         Şuranın sədri                                                         Vahid Novruzov 


